
	Ձեր 17.04.2025թ.-ի N ԱԱ/06.1/12677-2025 գրության՝ «Հայաստանի Հանրապետության 2025 թվականի պետական բյուջեի մասին օրենքում վերաբաշխում, փոփոխություններ և Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ փոփոխություններ կատարելու մասին» ՀՀ կառավարության որոշման նախագծի (այսուհետ` Նախագիծ) վերաբերյալ հայտնում ենք հետևյալը.
Հիմք ընդունելով «Հայաստանի Հանրապետության 2025 թվականի պետական բյուջեի մասին» ՀՀ օրենքի 9-րդ հոդվածի 12-րդ կետի 2-րդ և 3-րդ ենթակետերը՝ Նախագծով առաջարկվում է ՀՀ 2025թ. պետական բյուջեով ավելացնել 1053 ծրագրի «32007. Կայունացման և զարգացման Եվրասիական հիմնադրամի միջոցներից ֆինանսավորվող «ՀՀ-ում COVID-19 համավարակի պատրաստվածության մակարդակի բարձրացում. կորոնավիրուսից առաջացող սպառնալիքի հայտնաբերում և արձագանքում» ծրագրի շրջանակներում շենքային պայմանների բարելավում» միջոցառման դրամաշնորհային և  համաֆինանսավորման միջոցներն ընդամենը 104.1 մլն դրամով (դրամաշնորհային միջոցներ՝ 31.6 մլն ՀՀ դրամ, բյուջեի համաֆինանսավորում՝ 72.5 մլն ՀՀ դրամ)՝ դրամաշնորհային ծրագրի շրջանակներում «Վանաձորի բժշկական կենտրոն» ՓԲԸ-ի ինֆեկցիոն նոր հիվանդանոցի շինարարական աշխատանքների վերջնական վճարումը կատարելու, դրամաշնորհային միջոցների մնացորդային գումարն ամբողջությամբ օգտագործելու համար, ինչպես նաև համաֆինանսավորման մասը և արտարժույթի կանխատեսված և փաստացի փոխարժեքների տարբերությունից առաջացած դեֆիցիտը ծածկելու նպատակով:
Նախագծի հիմնավորման համաձայն ՀՀ պետական բյուջեի միջոցների հաշվին շուրջ 70%-ի չափով համաֆինանսավորման տրամադրման պահանջը պայմանավորված է արտարժույթի կանխատեսված և փաստացի փոխարժեքների տարբերությունից առաջացած դեֆիցիտով, ինչպես նաև նախատեսված աշխատանքների ծավալներում կատարված լրացումներով և փոփոխություններով: Մինչդեռ Նախագծին կից փաթեթում բացակայում են համապատասխան հաշվարկ-հիմնավորումները՝ փոխարժեքի տարբերությամբ պայմանավորված առաջացած դեֆիցիտի գծով և «Հայաստանի Հանրապետության և Եվրասիական զարգացման բանկի միջև Կայունացման և զարգացման եվրասիական հիմնադրամի միջոցներից «Հայաստանի Հանրապետությունում Covid-19 համաճարակային պատրաստվածության մակարդակի բարձրացում. կորոնավիրուսի կողմից ստեղծվող սպառնալիքի հայտնաբերում և արձագանքում» ծրագրի ֆինանսավորման համար դրամաշնորհի տրամադրման մասին» համաձայնագրով (այսուհետ՝ Համաձայնագիր) նախատեսված աշխատանքների ծավալներում լրացումներ և փոփոխություններ կատարելու մասով իրավական հիմքերը, ինչը հանգեցրել է ՀՀ պետական բյուջեի վրա լրացուցիչ պարտավորությունների ձևավորմանը:
Հարկ ենք համարում նշել, որ Համաձայնագրի 3-րդ հոդվածի 3.1-րդ կետի «в» ենթակետի համաձայն՝ վարկառուն պարտավորվում է ապահովել համաֆինանսավորումը հարկերի վճարման տեսքով, ինչպես նաև տեխնիկական միջոցների, ծառայությունների և այլ ռեսուրսների տրամադրումը՝ ստանդարտ պայմանների 2.03 կետում նշված հարկերի վճարման տեսքով:
Հետևաբար, հիմք ընդունելով վերոգրյալը, առաջարկում ենք համաֆինանսավորման գծով Համաձայնագրով նախատեսված չափից ավել գումարների հատկացման հարցի քննարկմանն անդրադառնալ պահանջվող տեղեկատվության և փաստարկված հիմնավորումների առկայության պարագայում, հակառակ դեպքում առաջարկում ենք խմբագրել Նախագիծը՝ համաֆինանսավորման չափը համապատասխանեցնելով Համաձայնագրի պահանջներին:
Միաժամանակ, Նախագծի հավելված 11-ի համաձայն՝ առաջարկվում է միջոցներ նվազեցնել 45451700-4 ԳՄԱ կոդով «վերակառուցման աշխատանքներ» գնման առարկայի տողից, սակայն նշված տողում առկա չէ մնացորդ՝ առաջարկվող նվազեցումը կատարելու համար և հնարավոր չէ կատարել Նախագծով ներկայացված նվազեցումները, Նախագծում ներառված ծախսային միջոցառումների՝ պայմանագրային պարտավորություններով ծանրաբեռնվածության և համապատասխան կարգադրիչների կողմից պակասեցումները չկատարելու պատճառով։
	  




















 ԸՆԴՈՒՆՎԵԼ Է:
      Հիմնավորումը խմբագրվել է, ներկայացվել են հավելյալ հիմնավորումներ: 
        Միաժամանակ հիմնավորմամբ պարզաբանվել է, որ համաֆինանսավորումը ոչ թե 70 տոկոսով է ավելացել, այլ սահմանված չափով` գումարի 20 տոկոսը, իսկ հավելյալ գումարը կազմում է 55,229.0 հազ. դրամ:
          Դրամաշնորհի գումարը կազմում է 31,158.2 հազ. դրամ (80,400.0 ԱՄՆ դոլար), հավելյալ ֆինանսավորումը` 55,229.0 հազ. դրամ, ընդամենը` 86,387.2 հազ. դրամ (55,229.0+31,158.2=86,387.2), իսկ համաֆինանսավորումը` 20 տոկոս` 17,244.44 հազ. դրամ (86,387.2*20%=17,244.44):
 












  ԸՆԴՈՒՆՎԵԼ Է: Համապատասխան փոփոխությունները կատարվել են:

